
Tekjuaukning á breiðum grundvelli, bæði í hagkerfum OECD ríkja og ríkja sem ekki 
eru aðilar að stofnuninni, hófleg aukning fólksfjölda og lítil verðbólga leiða til hærri 
tekna á mann og neysla eykst um allan heim. Búist er við að neysla í þeim hagkerfum 
sem ekki eru aðilar að stofnuninni vaxi á mun meiri hraða en í þeim sem eru á OECD 
svæðinu, sérstaklega á mjólkurafurðum, svo sem smjöri, osti og nýmjólkurdufti, jafnt sem 
kjötafurðum. Neysluaukning á þessum vörum er meiri en aukning fólksfjölda, sem býður 
upp á að draga úr vannæringu og hungri. 

Á fullmótuðum mörkuðum OECD svæðisins, þar sem tekjur eru háar og 
grundvallarfæðuþörf hefur í langan tíma verið meira en fullnægt, er búist við að 
neysluaukning verslunarvöru sýni aðeins hóflegan vaxtarhraða þar sem eftirspurn færist í 
átt að vörum eins og alifuglakjöti, osti og nýmjólkurdufti. Meiri vaxtarhraði utan OECD 
svæðisins á spátímabilinu bendir til að neysla á landbúnaðarvörum og fóðri fari sívaxandi 
utan OECD svæðisins, sem gefur til kynna aukna virkni í dýraframleiðslu í þeim 
hagkerfum sem ekki eru aðilar að stofnuninni. 

Heimsframleiðsla á hveiti, hrísgrjónum, grófu korni, nautakjöti, ostum og 
grænmetisolíum þenst hraðar út en neyslan. Mestur hluti framleiðsluaukningarinnar er 
vegna væntanlega framfara í framleiðslugetu, sérstaklega uppskeru þar sem svæði þenjast 
út á mun minni hraða, og þau eiga það til að safnast saman í þeim hagkerfum sem ekki 
eru aðilar að stofnuninni. Framleiðsluaukning í ríkjum utan OECD svæðisins gengur mun 
lengra en í öllum OECD ríkjunum samanlagt. Fyrir vikið fellur hlutur OECD í 
heimsframleiðslunni; meira í smjöri og undanrennudufti, minna í svínakjöti og 
nýmjólkurdufti, með lítils háttar breytingum í öðrum framleiðsluvörum. 

Búist er við að heimsviðskipti með hveiti og gróft korn vaxi hóflega með talsvert 
meiri aukningu í viðskiptum með hrísgrjón. Einnig er búist við að viðskipti með sykur 
aukist á spátímabilinu, þar sem búist er við að Brasilía, aðalútflutningsþjóðin, auki við 
markaðshlutdeild sína. Heimsviðskipti með mjólkurafurðir, sem OECD ríkin ráða yfir, 
svara áfram til lítils hluta heimsframleiðslu á mjólk, og ekki er búist við að þau aukist 
merkjanlega á því tímabili sem Horfurnar ná til. OECD ríkin halda áfram að ráða yfir 
heimsviðskiptum með þessar vörur. Búist er við að nettóútflutningur mjólkurafurða, að 
undanskildu nýmjólkurdufti, frá OECD ríkjunum til ríkja sem ekki eru aðilar að 
stofnuninni muni minnka. En OECD ríki haldast stór í kjötviðskiptum, sérstaklega 
alifuglakjöti. 

Búist er við að verð á flestöllum framleiðsluvörum sem fjallað er um í þessum 
Horfum muni styrkjast að nafninu til á spátímabilinu, en halda áfram að stefna niður á við 
í raun. 

Stefnur innanlands og í viðskiptum eru mikilvægur þættir í Horfunum þar sem þær 
hafa áhrif á markaði og hlutfall samþættingar og breytileika innanlands- og heimsverðs. 
Þessar stefnur viðhalda miklum mismuni milli innanlands- og heimsverðs á sumum 
vörum, leggja mikinn kostnað á neytendur og draga úr móttækileika innanlandsmarkaða 
fyrir breytingum á skorti á alþjóðlegum mörkuðum. Stöðugleiki verðbils gefur til kynna 
að meira þurfi til að gera viðkvæma geira frjálslyndari, sérstaklega með því að ráða bót á 
landamæraráðstöfunum og skyldum innanlandsstefnum. Endurnýjuð framvinda þeirra 
samningaviðræðna um landbúnaðarmál sem í gangi eru sem hluti af Doha þróunardagskrá 
Alþjóðaviðskiptastofnunarinnar myndi vera mikilvægt framlag í þessu tilliti. 

